
Xlimactuy xcarta San Pablo
huantu tzoknikolh Corintios

XATAPAJMUJUN TACHIHUIN:

Yama huanti aya xlipahuankoy Cristo c-
xacachiquin Corinto ni lay xlimaxtukocan, usu
pala nahuancan nalihuilikocan xtachuna lantla
xaliucxilhtit lantla akstitum lipahuankoy Cristo,
sampi xlacan ni xlakalhinikoy huantu akstitum
tapaxquit. Lhuhua huanti ni xucxilhputunkoy
San Pablo sampi ni xmatlanikoy namapaksikoy
la xapuxcu, chu ni xcanajlakoy pala xlicana hua
xXapOostol Jesucristo.

Cumu xla xcatziy lantla xliaklhuhuatnamakg
hua xpalacata San Pablo puhua pi xafuerza
natzoknipalakoy mactum carta, @ huampi
yuma c-xcarta xlicana pi luhua tlihuaka
lantla xakatlilacamakd. Masqui xlicana pi
yuma c-xtatzokni makat tuncan kaxmatkoy
pi quilhnimakd, huampi xld macatzinimako
yama xtacanajlanin xala c-Corinto pi xlicana
paxquikoy, chu stalanca macatzinikgy pi xla
catapaxuhuan lacasquin namatzankananikoy:.

C-xlikatsputni yuma carta lacahuanikoy xlipacs
yama aksaninanin chixcuhuin huanti litaxtukoy
xtachuna la lacuan xapostoles Cristo. Lichihuindn
lantla Cristo man tasiyunilh, chu lilacsacnit
laquimpi xapostol nalimaxtuy.

1 Quit Pablo, Dios quilacsacnit laquimpi
naclitaxtuy = xapOstol, usu  xtalakachan

Jesucristo laquimpi canihud nacan lichihuinan
xtalacapastacni; Quit, chu Timoteo ti tzokma
yuma carta, ccaxakatlilacamachdan xlipacs
huixin huanti lipahuanatit Jesus, chu macxtum
lakataquilhputayatit  c-xacachiquin  Corinto,
chu na chuna xlipacs natalanin huanti huilakg
lantla xlicatlanca c-xatiyat Acaya. 2 Clacasquin
pi Quintlatican Dios, xahua Quimpuchinacan
Jesucristo cacalakalhaman, chu cacamaxquin
tlan latamat ankalhin.

Pablo lichihuinan lantla lhuhua huantu nitlan
xtlahuanican antd c-xatiyat Asia

3 Caxanilihuayad capaxcatcatzinihu xlitlan
Dios  xtlat Quimpuchinacan  Jesucristo,
sampi hua Quintlatican huanti lipecua
quincalakalhamanan, chu na ankalhin
quincamaxquiman taktziyajni, chu takpuhuantin
c-quilatamatcdn. 4 Dios quincamaaktziyajan
acxni talakaputziyahu laquimpi na chund
namaaktziyajahu amakapitzin huanti
lipuhuamakg, chu na nalakalhamankgyahu
xtachund lantla xld quincalakalhamanitan.
5 Sampi cacatzitit pi hua lantla quin xataxajni
quincalakchan tapatin caj xpalacata Cristo,
pus na chund caj xpalacata Cristo Dios
quincamaxquiyan taktziyajni, chu tahuixcanin.
6 Xlicana lhuhua huantu quin talakaputziyahu,
chu clipatimahu caj xpalacata huixin nakalhiyatit
tapaxuhudn c-milatamatcdn, chu tlan
namalaktaxtiyatit  milistacnacan, xtachuna
lantla Dios quincamaxquiyan taktziyajni
laquimpi nackalhiyahu litlihuaka, pus na

chund chu quin tlan ccamaxquiydn litlihuaka,
chu taktziyajni, chu tapaxuhuan laquimpi
ni nataxlajuaniydtit, chu natayaniyatit acxni
pala td kalhiyatit nahuan mintalakaputzitcan.
7 Quin luhua clipaxuhuayahu lantla huixin
akstitum huilinitantit mintacanajlacan, chu
masqui ccatziyahu pi lhuhua huantu napatiyatit
na xtachuna lantla quin cpatinitahu, na tancs
ccatziyahu pi Dios nacamaxquiyan tapaxuhuan,
chu taktziyajni.

8 Natalanin, quit clacasquin pi huixin xcatzitit
xpalacata tapatin tu quinticaakspulan anta
c-xatiyat Asia. Xlicana pi lhuhua huantu
quincalimapatinican hasta nialh lay xacpatiyahu,
xahuachi hasta xacpuhuamahu pi max nialh
xastacnd cactitaxtuhu antd. 9 Pus chi quin
xacpuhuanahu pi max antiya xquincalakchanan
nacniyahu, huampi xlipacs huantu anta
quincaakspulan tancs clistactayahu pi ni lay
ta ctlahuayahu quiacstucan, huampi =xman
hua Dios naclipahuanahu huanti hasta tlan
malakastakuanikoy ninin calinin hua lapi chuna
lacasquin. 10 Chu xlicana hud quincamaktayan
acxni lhuhua huanti xquincamakniputunan, chu
clipahuanahu pi ankalhin quincalakmaxtuman
nahuan masqui ti xquincamakniputundn.
11 Huampi ankalhin caxakatlitit Dios caj
quimpalacatacan; chu lapi lhuhua huanti
naquincamaktayayan c-mioracioncdn xpalacata
naquincamaktayayan Dios, na chuna lhuhua
huanti napaxcatcatzinikgy acxni  xlipacs
nacatzikoy pi xlicana hua quincamaktayanitan

Huantu xpalacata Pablo ni lialh c-Corinto

12 Quin ckalhiyahu tapaxuhudn sampi
ccatziyahu pi  akstitum, chu lacatzaj
clatamanitahu unu catuxdhuat, chu niucxni ti
cakskahuikonitahu, huampi hasta xalihuacajcu
huixin c-milakstipancan lantla huixin catziyatit.
Huampi masqui luhua tancs chu clamahu,
ni caj quiacstucan quintalacapastacnican
clicatzinitahu pi chund naclatamayahu,
huampi hua Dios quincamacatzinin, chu
quincalakalhamdan laquimpi chuna tancs, chu
akstitum naclipahuanahu, chu naclatamayahu.
13 Chu na chund c-quincarta, niucxni tu
ccamatzekniydan quintalacapastacni laquimpi
chund tlan naccaliakskahuimiydn, huampi
pacs huantu likalhtahuakayatit quintachihuin,
luhua chund clacasquin naakataksatit pi hua
luhua quintalacapastacna, chu ckalhkalhiy pi
ankalhind chund naakataksatit quintachihuin.
14 Huampi masqui lakachunin ni pacs
akataksatit quintalacapastacna, cpuhudn pi
quilipahuanatit, chu pacs canajlayatit huantu
ccalitakalhchihuinandn, chu hud clipaxuhuay,
sampi chund huij nahudn huantu lacxtum
nalipaxcatcatziniyahu Quimpuchinacan Jesus
acxni namin xlimaktuy, caj xpalacata tu tlahuanit
quimpalacata, xahua mimpalacatacan.

15 Chu cumu xaccatziy pi nacanajlayatit
huantu naccalitakalhchihuinanan, yama
quilhtamacu acxni cquilahu c-Macedonia, luhua
xaclilhcanit pi maktuy naccatilakapaxialhnanan.

16 Quit =xacpuhuanit pi pulana huixin
naccatilakapaxialhnanan acxni nacan
c-Macedonia, chu acxni nacquitaspita
naccatilaktaxtupalaydn xlimaktuy laquimpi
chuna huixin tlan naquimaktayayatit, chu
naquincamaxquiyatit huantu nacmaclacasquin
c-tiji acxni chd nacdn c-Judea. 17 Huampi
cumu ni ccalakanchan, xamaktum pala
napuhuanatit pi quit ni cmakantaxtiy huantu
clitayay, usu pala clikalhtindn, chu alistalh
ni ctlahuaputun, max napuhuanatit pi caj
luhua chuna ccatziy ccalikalhakamanan.
18 Stalanca catziy Dios pi quin ni chund
ckalhchihuinanahu pala nacuanahu “Tlan”,
chu alistalh chu nialh cmakantaxtiyahu huantu
clitayayahu. 19 Sampi quin cmacastalayahu
yama Jesucristo huanti Silvano, Timoteo,
chu quit cliakchihuinanahu, xlicana pi hua
Xkahuasa Dios, chu xld nitd malacnuy huantu
ni catimakantaxtilh. 20 Sampi x14d makantaxtilh
xlipacs huantu Dios =xquincamalacnuninitan.
Hud xpalacata lihuanahu “Amén”, usu “Chuna
calalh” acxni c-xtucuhuini climaxquiyahu cacni
Dios c-quioracioncan, sampi catziyahu pi pacs
namakantaxtiy. 21 Pus huatiyd chu yuma Dios
huanti quin, chu huixin quincalacsacnitan
laquimpi nalipahuanahu, chu nalacscujniyahu,
chu huanti tlan naquincamaakstitumiliniyan
quilatamatcdn. 22 Na quincamaxquinitan
cspiritu Santo la xaliucxilhtit, usu sello tu
quincalilhcahuilinitdn laquimpi pacs nacatzican
pi hud tapaksiniyahu, chu xld lama c-

quinacucan laquimpi namakcatziyahu tzinu
yama tlanca tapaxuhuan huantu =xaacchan
naquincamaxquiyachdn alistalh. 23 Huampi
quit xtucuhuini Dios cliquilhdn laquimpi
naquincanajlaniyatit huantu xpalacata ni
naj ccalilakanchan c-Corinto laquimpi ni
caj naccamakalipuhuanan. 24 Huampi ni
tipuhuandtit pi acxni naccalakanachan caj
luhua xafuerza naccahuanilemputundn lantla
luhua nalipahuanatit Dios, sampi ccatziy pi
huixin aya tlihuaklh huilinitantit, huata quin
caj ccamaktayaputundn c-mintacanajlacan
laquimpi akstitum nalatapayatit, chu nakalhiyatit
tapaxuhuan.

2

1 Hud xpalacata, quit chund aktum
ctilicatzilh pi nialh naccalakanachan pala
caj naccalacaquilhniydn, wusu naccaleniyan
talipuhudn. 2 Sampi lapi quit caj
naccamakalipuhuandn, pus ol cahua
naquimakapaxuhuay alistalh c-milakstipancan?
¢A poco lipaxuhu naquintalitzinatit cumu man
quit ccamakalipuhuanitan nahudan? 3 Quit
cticatzoknin yama mactum xapulh carta
laquimpi antd naccalihuaniydn huantu nitlan
xtlahuayatit, chu nacaxlayatit, laquimpi acxni
naccalakanachan nialh xlacasquinca nahuan
pi naquimakalipuhuanatit, huata clacasquin
caj naquimakapaxuhuayatit; chu quit stalanca
ccatziy pi xlipacs huantu naquimakapaxuhuay
na nacamakapaxuhuayan. 4 Acxni ccatzoknin
yama carta huantu cticamacanichdn, luhua

lipecua xaclipuhuama, atuyd xacpuhuama
caj xpalacata huantu xaccahuaniman, chu
hasta xactasama. Ni tipuhuandtit pi ni
ccalakalhamanan hud ccaliquilhnin, huata
quit chuna cticatzoknin laquimpi nacatziyatit
pi xlicana ccalakalhamandn, chu clacasquin
nacaxlayatit.

Pablo lacasquin camatzankananikolhd yama
chixcu huanti xtlahuanit talakalhin

> Tama chixcu huanti tldhualh lixcajnit
talakalhin, chu xquincamakalipuhuanitan,
masqui xlicana Iuhua xquimakalipuhuanit,
huampi ccatziy pi atzinu huixin
xcamakalipuhuanitdn sampi huixin lacxtum
xtalapatit, masqui ni luhua xlipacs huixin
laquimpi luhua xlicana tu nacuan. 6 Masqui
xlicana pi quit ccahuanin lantla natlakaxtuyatit
huanti ni akstitum xlama, pus aya tlan
lantla xmapatinipatit. 7 Huata chu cumu
akastacyahuanitantit, chu listactayanit
camatzankananitit, chu camaktayatit, xahuachi
capaxquipalatit xtachund lantla xapulana,
sampi lapi ni chund natlahuayatit, tama
chixcu nalinitamakan caj xpalacata xcatzjt
talipuhuan. 8 Hud ccalisquiniyan litlan pi
tancs camasiyunitit miliputumcan pi xlicana
lakalhamanatit laquimpi nialh nalipuhuan.
9 Xlicana pi yama xapulh quincarta huantu
cticatzoknin, antd lacatancs ccahuanin pi
naakastakyahuayatit tama, huampi na hua
chund clitldhualh sampi xaccaliucxilhputunan
pala  xlicana natlahuaputunatit  huantu

luhua xlilat militlahuatcan, chu huantu
quit ccalimapaksiyan. 10 Milicatzitcan pi
huanti huixin namatzankananiydtit nitlan tu
xtlahuanit, pus na chuna quit cmatzankananiy,
chu acxni cuan pi cmatzankananiy sampi
na chund quit ccalakalhaman, chd stalanca
catziy Cristo pi huantu ccahuaniman xlicana.
11 Sampi lapi chund nalamatzankananiyahu
ni lay caquinticamakatlajan xtalacapastacni
akskahuini, sampi x4 ankalhind putzama lantla
tlan naquincamakatlajayan, huampi quin pacsa
lakapasahu xtayat.

Pablo lipuhudn acxni chalh c-xacachiquin Troas
sampi ni manoklhulh Tito

12 Calh c-Troas laquimpi nacliakchihuinan
xtachihuin Quimpuchinacan Jesus antd, chu
acxni cchalh Dios quimaktayalh, chu canihua
tlan xaclichihuinanikgy huanti antad xalanin.
13 Huampi masqui chund, quit chunatiya atuya
xacpuhuan, chu ni tancs xui quintalacapastacni
sampi ni cmanodklhulh anta quintalacan Tito.
Huad xpalacata ni makas quilhtamacu tuncan
ctacaxpa, chu calh putzay c-xatiyat Macedonia a
ver lapi naclakapaxtoktayay c-tiji.

Huanti lipahuanahu Jesus litaxtuyahu xtachund
lantla limgjinin huantu tlan mucsun
14Cana cpaxcatcatziniy Dios pi fuerza tayanima
xtachihuin Cristo laquimpi xlipacs tachixcuhuitat
naucxilhkoy pi chu xman hua mapaksinama c-
quilatamatcan. Pus Cristo quincalakalhamanitan,
chu lakpalinit quilatamatcan laquimpi
nacliakchihuinanahu xtachihuin, chu lacaxtum



2 CORINTIOS 2:15 ix 2 CORINTIOS 3:1

nacmaakahuaniyahu canihud antani quin
cquichanahu xtachuna lantla perfume huantu
madkat chan xlimuclhtun. 15 Sampi quin huanti
lipahuanahu Cristo litaxtuyahu xtachund lantla
limajinin, chu huantu Cristo licaxtlahuananiy
Quintlatican Dios, chu yuma limajinin lacaxtum
chan xlimuclhin chund c-xlakstipancan
huanti lakmaxtumako¢  xlistacnacan, chu
huanti maaktzankamako. 16 Xlipacs huanti
naaktzankakoy, yuma xtachihuin Cristo huantu
quin cliakchihuinanahu ni lakatikoy, chu lampala
lixcdjnit quincalimacanan, huampi xlipacs
huanti laktaxtuputunkoy xlistacnacan, luhua
lakatikoy huantu cuanahu, chu canajlakoy.
Huampi chu capuhudantit, ¢ti cahua tlan
xacstu namakantaxtiy yuma tlanca tascujut
huantu Dios quincamaxquinitan? 17 Quin
nitd caj clitlajamahu tumin xtachihuin Dios
xtachund lantla tlahuakoy makapitzin, huata
cumu man Dios  quincamalacscujuman,
chu quincaucxilhman, chuna caj xpalacata
litlihuaka tu quincamaxquiyan, Cristo tancs
climakantaxtiyahu quintascujutcan lantla xla
lakatiy.

3

Xasasti quilatamatcan litaxtuy la mactum carta
huantu tzokma Cristo

1 Acxni chund cchihuindn max puhuanatit
pi caj quiacstu clitatlanquima  xlipacs
quintascyjut huantu ctlahuama laquimpi
chund tlan naquilipahuanatit. Usuchi max

puhuandtit pi xlacasquinca nacputzayahu ti
naquincatlahuaniydn mactum carta antani
nahuan pi tlan huantu cliscujmahu lantla
tlahuakoy makapitzin, usu puhuanatit pi
ccasquiniman tlan naquincatlahuaniydtit tama
carta. 2 Tancs ccahuaniyan pi quin ni cmacla-
casquinahu pala ti naquincamakchihuinanan
pi tlan naquincalipahuancanan, sampi man
huixin huanti lakpalinitantit milatamatcan
litaxtuyatit xtachund lantla quincartajcan huantu
tlan maluloka pi cscujnitahu, huampi yuma
carta ni caj c-cdpsnat tzokuilicanit, huata c-
minacucan, chu catihua pacs likalhtahuakay
sampi caucxilhcandtit lantla akstitum lapatit.
3 Xlicana stalanca tasiyuy pi huixin yama carta
huantu tzoknit Cristo, chu quincamaxquicanitan
quin laquimpi nacmasiyuyahu, huampi ni hua
litzokcanit tinta, huata hud litzokcanit cspiritu
Dios xastacnd, xahuachi xaletra yuma carta ni
anta lhpitcanit c-xlacan paktum chihuix xtachuna
lantla tzokuilica tama xamakan kampacahu
xlimapaksin Dios, huampi c-xlacan minacucan.

4 Hud chund clihudn sampi clipahuanahu
Dios, chu ccatziyahu pi xlad tlan maluloka
pi xlicana quintachihuincdn, chu huantu
tlahuanit Cristo c-quilatamatcan. > Pus niucxni
capuhudntit pala quin quilacan yuma liskalala
huantu clichihuinanahu, huata xlipacs tu quin
ctlahuayahu, chu huantu clichihuinanahu,
pacs hua Dios quincamaxquiyan litlihuaka
naclitlahuayahu. ¢ Sampi xman hua Dios huanti
tlan naquincamaxquiyan liskalala laquimpi

nacliakchihuinanahu xasasti xtalaccaxlan
lantla nalakmaxtukoy tachixcuhuitat. Yuma
xasasti talaccaxldan ni xtachuna lantla aktum
caj xatatzokni limapaksin huantu ni kalhiy
litlihuaka namaktayay huanti makantaxtiputun,
huata hua kalhiy tlanca litlihuaka lantla Espiritu
Santo lakpaliy xlatdmat huanti nalipahudn Jesus.
Huanti puhuan pi nalakmaxtuy xlistacna lantla
tancs namakantaxtiy xamakan xlimapaksin Dios,
tuncan taksa pi huata linin quitaxtuniy xlistacna,
huampi huanti maxquiy talacasquin Espiritu
Santo napuxcunaniy c-xlistacna, malakapasniy
xatiji latamat.

7 Acxni Dios maxquilh yama kampacahu
xlimapaksin, chu xla laclhpitkolh =xaletra c-
paktum chihuix, xlicana pi luhua licacni lantla
Dios masiyulh xlitlihuaka, chu cxkakanat huantu
kalhiy; sampi alistalh hasta tachixcuhuitat
ni lay xucxilhnikgy xlacan Moisés lantla
lipecua xmalakachixinan masqui ni makas
quilhtamacu laclaninikglh lantla xlislipua.
Huampi capuhuantit, pala yama limapaksin
huantu xlihuanikgy tachixcuhuitat lantla
xlipatinatcan lapi ni namakantaxtikoy, luhua
licacni lantla masiyulh xlitlihuaka Dios acxni
maxquikolh, 8 stu lihuaca chu ni licacni lanchiyuj
quilhtamacu lantla Espiritu Santo maxquimakg
sasti latamat xlipacs huanti lipahuan Jesus?
9 Yumd quitaxtuy pi lapi tlanca licacni
quilhtamacu acxni Dios mastalh yama lipecua
xlimapaksin sampi xquincamacatziniyan pi
fuerzaj napatinanahu xpalacata quintalakalhin,
pus tlak tlanca licacni quilhtamacu chu pi

tlan lipaxuhu liakchihuinanahu lantla Dios
quincalacxapaniydn xlipacs quintalakalhincan
laquimpi nialh napatinanahu. 10 Sampi
masqui xlicana pi luhua tlanca cacni xkalhiy
yama xakampacahu xlimapaksin Dios huantu
timastaln xamakan quilhtamacd, xlicana
pi lanchu nialh tad xlakasi pala caj hua
tamalacastucahu yama tlanca laktaxtut huantu
lanchu quincamaxquiyan. 11 Chu cumu Dios
limasiyulh tlanca xlicacni caj xpalacata huantu
ni makas quilhtamacu tayaniy, pus chu atzinu
tlak nalimasiyuy xlicacni yama laktaxtut huantu
lanchu kalhiyahu cumu niucxnicu catilaksputli
caxanilihuaya quilhtamacu.

12 Cumu quin stalanca ccatziyahu pi
naquincamaxquicandn yama laktaxtut huantu
quincamalacnunicanitdn, hud xpalacata ni
cquilhpuhuanahu cliakchihuinanahu. 13 Quin
niti cmatzekmahu xcacni lantla tlahualh
Moisés acxni xlakatlapacan laquimpi ni
nalacaucxilhkoy yama judios, chu ni nacatzikoy
piaya xlaksputnit lantla Xapulh xmalakachixinan
xlacan. 14 Huamp1 ni caj xman xlakastapucan
judios huantu ni lalh Xmacalakoy yama
xmakaxkakdnat, huata na chund caj Xpalacata
xatzacat Xxuanit c-xtalacapastacnicdn, sampi
hasta chu lhuhua judios huanti likalhtahuakakoy
yama xlimapaksin Moisés chunacu lampala
hui tu ni maktayakoy lihuana akatakskoy
xatu luhua masiyuputin; pus ni a lihuana
malacahuanikocan, xahuachi tama huantu
ni limakaxtakkoy namalacahuanindn caj
xman hua Cristo tlan lactlahuay. 15 Luhua

xlicana, chunacy hasta lanchiyuj quilhtamacu
acxni judios likalhtahuakakoy yama libro
antani tataksa limapaksin huantu tzokkonit
Moisés, ni lay akatakskogy huantu luhua
masiyuputun. 16 Huampi acxni chatum lipahuén
Quimpuchinacan, xlicana pi nita lakatoklha,
chu tlan lihuana lacahuandn, tlan chu lihuana
akataksa huantu xapulana ni xakataksa yama
xamakan xtachihuin Dios. 17 Sampi antani
puxcunan Quimpuchinacan Jesus c-xlatamat
chatum, na antd puxcundn cspiritu Dios,
chu antani puxcundn cspiritu Dios, nialh lay
tanuyacha talakalhin, usu huantu nitlan laquimpi
xtachin nalimaxtuy chatum. 18 Chanchu xlipacs
quin huanti aya lipahuanahu Quimpuchinacan,
chu nialh tu xatalakatlapdn lamahu, stalanca
masiyuyahu cxkakanat Dios chu lantla kalhiy
tlanca xlitlihuaka c-quilatamatcan, =xahuachi
quin ankalhin cax lihuacd masiyutilhayahu yama
akstitum latamat, chu talacapastacni tu x1a kalhiy,
sampi c-quilatamatcan lama cspiritu Dios huanti
quincamaktayaleman.

4

1 Huad xpalacata ni clitaxlajuaniyahu masqui tu
quincalakchinan huantu nitlan, sampi stalanca
ccatziyahu pi hua Dios quincamacamaxquinitan
yuma tascujut. 2 Quin nialh td ctlahuamahu
huantu caj =xatzek tatlahu tu lixcdjnit, chu
limaxana; niti tu cliakskahuimahu huantu ni
chund quincalimapaksiyan Dios, huata huantu
akstitum clichihuinanahu, chu cmalulokahu
xtachihuin; chu Dios climacanahu pi stalanca

catziy huantu ccahuaniman laquimpi huixin
tlan naquincacanajlaniyatit. 3 Chu lapi hua
yuma tachihuin huantu quin cliakchihuinanahu,
makapitzin puhuankoy pi nitu xlakasi, xlicana
pi caj xman hua xlacdn ni lay akatakskoy
huanti naaktzankatayakoy. 4 Sampi hua yama
akskahuini huanti mapaksindn yuma catuxahuat
malakatzikonit xtapuhuancan laquimpi ni
naakatakskgy yama lipaxuhu xtamacatzinin
Cristo huantu mastay laktaxtut; sampi xtachuna
la tlanca xkakanat quincalimalacahuaniman
lantla kalhiy tlanca xlicacni Dios. S Hud xpalacata
acxni quin cakchihuinanahu, ni cuanahu pala
quin caquincalipahuankgn tachixcuhuitat, huata
clitakalhchihuinankoyahu pi hua calipahuankolh
Jesucristo, sampi hua Quimpuchinacan. Sampi
quin caj xlacscujnin Cristo, chu pi clipahuanahu,
hua lipaxuhu ccaliscujan laquimpi huixin na
nalipahuandtit. 6 Sampi hua yuma Dios huanti
maktum quilhtamacu chund hud: “jCadnalh
xkakanat antani pacs capucsua!”, pi huatiyd chu
yuma Dios huanti quincamaxquiyan xkakanat
c-quinacucan laquimpi nalakapasahu tlanca
xlicacni Dios huantu masiyuma c-xlatamat
Jesucristo.

Dios maakpuhuantiniy huanti patindn caj
xpalacata

7 Xlicana pi tlanca xtdpalh yuma xkakdanat
huantu Cristo quincamaxquinitan, chu quin anta
maquinitahu c-quilatamatcdn huantu litaxtuy
xtachunad lantla patum caj xachunata tlaminc xla
tiyat, ni makas makapalay. Hua chuna litlahuama

laquimpi Dios stalanca namasiyuy pi hua yuma
tlanca litlihuaka huantu quincamaxquinitan
ni quin maquilhtzuquinitahu huampi huata
antd quilhtzucunitancha. 8 Hud xpalacata
masqui lhuhua ckalhiyahu tasokalin, quin ni
cpuhuamahu pala ni lay cactitaxtunihu; masqui
lhuhua huantu quincamaklituaniputunan
huampi cakpuhuantiyahu, ni clitaxlajuaniyahu.
9 Masqui ankalhin quincaputzastalamacan,
huampi Dios ni lhtuj quincaakxtakmakanitan;
masqui lakachunin hui tu clitatlajiyahu huampi
ankalhin cakpuhuantipalayahu. 10 Xaliankalhin
canihua antani canahu liakchihuinanahu
xtachihuin Jesus, quincakalhkalhiman huanti
naquincamakniydn xtachuna lantla maknica
Jesus, huampi cumu niti quincamakninitan hasta
chy, antd stalanca tasiyuy pi Jesus lama xastacna
c-quilatamat lantla quincacuintajtlahuamadn.
11 pus xlimakua clamahu, chu clichihuinanahu
xtachihuin Jesus, ankalhin huij nahuéan
huanti naquincamakniputundan caj xpalacata;
huampi luhua tlan la quitaxtuma, sampi
chund masiyuyahu c-quimacnican huantu
naniy, chu ni kalhiy litlihuaka, pi ankalhin
lama xastacnd Quimpuchinacan Jesus c-
quilatamatcdn. 12 Xaliankalhin ni tzankay
tI quincamaklhtiputunan quilatamatcan caj
xpalacata cumu clichihuinanahu xtachihuin
Jesus, huampi huixin caj xpalacata cumu
lipahuanatit kalhiyatit laktaxtut, chu xlipaan
latamat c-akapun.

13 Lacatum c-Likalhtahuaka chunda huan
chatum: “Quit ccandjlalh huantu huan

Dios, hua xpalacata clichihuinalh.” Pus na
chund chu quin cumu clipahuanahu, chu
ccanajlayahu tu quincamalacnuniyan Dios, pus
na canihua clichihuinamputunahu xtachihuin.
14 Sampi stalanca catziyahu pi yama Dios
huanti malakastakuanilh Jesuds calinin na
chund naquincamalakastakuaniyan acxni
naniyahu laquimpi lacxtum, la huixin, cumu
la quin huanti lipahuanahu Jesus, xastacna
naquincalendn c-xlacatin Dios. 15 Chuna
pi masqui xlicana lhuhua huantu quin
quincaakspulaman nitldn c-milakstipancan, hua
clipaxuhuanapatimahu sampi ccatziyahu pi tlan
nacaquitaxtuniyan, sampi lantla atzind lhuhua
caj xpalacata quintachihuincan naakatakskoy
pi Dios paxquikoy, na chuna atzind lhuhua ti
napaxcatcatzinikoy xpalacata xtalakalhamadn,
chu nacacninanikoy.

16 Hud xpalacata quin ni clitaxlajuaniyahu
masqui xlipacs yuma quincaakspulayan, sampi
masqui laclatilhama quintiyatlihuacan, hua
quilistacnacan chali chali skatama, chu tiyama
litlihuaka. 17 Yumd huantu caj tzinu tapatin
tu caj puntzu patimahu unu catuxahuat ni
makas natitaxtukoy; xahuachi nitu xlakasi lapi
hua natamalacastucahu yama tlanca lipaxuhu
latdmat huantu ni laksputa, huantu alistalh
naquincamaxquicandn. 18 Sampi quin ni caj
xman hud lakpuhualacanahu huantu tasiyuy
unu catuxahuat, huata hua ucxilhlacachamahu
huantu ni tasiyuy; sampi xlipacs huantu unu
tasiyuy catuxdhuat laksputa, huampi huantu xala
c-akapun ni tasiyuy, xaliankalhin namakapalay.

1 Yuma quimacnicdn huantu pulamahu
catuxdhuat litaxtuy xtachuna la quinchiccan
antani huilahu, chu acxni nalaclay, chu naniyahu
caj namaacnucan, huampi stalanca catziyahu
pi masqui yuma quimacnican nalaksputa, Dios
quincalikalhimdn tanu xasasti quimacnican xala
c-akapun huantu ni hud xquilhtzucut chixcuhuin,
huantu niucxni catilaclalh. 2Hua yuma xpalacata
lipecua tlakajlayahu xlimakua kalhiyahu
yuma quimacnicdn, lakpuhualacanahu yama
quimacnicadn xala c-akapun, chu puhuanahu
pi huatiyd aya xlilatamachahu. 3 Quimacnicén
xala c-akapun nalitaxtuy xtachund lantla
quilhakatcan huantu naquincalimalhakacanan
laquimpi ni caj la spiritu, ni kalhiy xmacni
nalilatamayahu. 4 Huampi xlicana tlakaj
layahu, chu lipuhuanahu xlimakua lilamahu
yuma quimacnican, huampi ni caj hud pi
niputunahu laquimpi nialh nakalhiyahu yuma
quimacnicdn huantu quincamacatzajuaniydn,
huata lilakpaliputunahu huantu xala c-
akapun. > Cana cpaxcatcatziniy Dios sampi hud
quincamaxquinitdn yuma tlan xtalacapastacni,
laquimpi tancs nacatziyahu pi huantu
quincamalacnuninitan, pacs namakantaxtiy, chu
na quincamaxquin Spiritu Santo laquimpi hua
xaliucxilhtit nahuan huantu alistalh xatakatzin
naquincamaxquicanan c-akapun.

6 Chund pi ankalhin akpuhuantiyahu, sampi
canajlayahu xlipacs huantu malacnuy Dios,
masqui catziyahu pi xlimakua unu lamahu
catuxdhuat, chu kalhiyahu yuma quimacnicdn,

quitaxtuy pi makat lamahu, huampi xamaktum
nalakchanahu Quimpuchinacan. 7 Masqui
xlicana pi lanchu ni lay lacatzaj tasiyuy
huantu nakalhiyachahu, caj tacanajla lilamahu,
chu caj xman lipahuanahu pi luhua chuna
nahuan. 8 Cumu xlicana lipahuanahu huantu
quincamalacnuninitan, quin tlakaj layahu,
chu lacasquinahu pi aya xmakaxtakui yuma
quimacnicadn, chu maktumd aya xlakchahu
Quimpuchinacan. 9 Hud xpalacata quin ankalhin
man hua makapaxuhuamahu Quimpuchinacan
Jesus, chund pala acxni naniyahu, chu
namakaxtakahu yuma quimacnicdn, usu pala
acxni nalilatamayahucu. 10 Sampi xlipacs quin
naquincalichancanan c-xlacatin xXpumapaksin
Cristo laquimpi naquincasquiniydn cuenta
xpalacata tu tlahuanitahu catuxahuat pala tlan
usu nitlan.

Huantu Dios tlahuanit c-xlatamat Pablo
11 Cumu quin ccatziyahu lantla
Quimpuchinacan naquincasquiniydn cuenta
xpalacata huantu tlahuanitahu xlipacs quin
xala catuxdhuat, climaakpuhuantinikoyahu
tachixcuhuitat pi calipahuankolh. Cumu
Dios  quincalakapasan, chu catziy pi
ni caj cakskahuinama acxni chuna
clichihuinanahu, cpuhuanahu pi na chuna
huixin quincalakapasatit. 12 Acxni chuna
cchihuinanahu ni tipuhuandtit pala caj
clitltancacatziputunahu yuma quintascujutcan
huantu ctlahuamahu, huata ccamaxquiman
quilhtamacu pi nakalhiyatit tapaxuhuan

caj quimpalacatacdn, chu laquimpi tlan
nakalhiyatit tu nalikalhtikoyatit yama
chixcuhuin huanti nitldn quincalichihuinanan
acxni lilacataquinankgy huantu liscujmako,
huankoy pi xtachihuin Dios liscujmakg masqui
ni lakpalimakg xalixcajnit xtalacapastacnican.
13 Lapi hui ti puhuén pi quin caj cakuitimahu
acxni chuna clichihuinamahu quintascujutcdn,
xman Dios catziy, huampi lapi puhuanatit pi chu
lacatancs huantu clichihuinanahu, cakaxpattit
huantu naccahuaniyan, sampi nacamaktayayan
c-milatamatcdn. 14 Ccatziyahu pi Cristo luhua
quincalakalhamanan, chu hua climakaxtakahu
pi camapaksinalh c-quilatamatcan. Cumu
ccatziyahu pi hua tinilh caj xpalacatacan xlipacs
tachixcuhuitat, na quilicatzitcan pi xlipacs huanti
lanchu lipahuankoy quitaxtuy pi aya tanikonit.
15 Cristo nilh cajxpalacatanaquincalakmaxtuyan,
chu laquimpi quin huanti lipahuanahu,
xlimakua lamahuci unu catuxdahuat, nialh
nalatamayahu caj huantu quiacstucan, huampi
hua natapaksiniyahu sampi hud nilh, chu
lakastakuanalh caj quimpalacatacan. 16 Xlipacs
quin ni lay nalimaxtuyahu pala tlan, usu nitlan
xtapuhudn chatum chixcd caj xpalacata cumu
chund lipulhcakoy amakapitzin tachixcuhuitat,
masqui xlicana pi xapulana makapitzin quin
xlipulhcayahu Jesus xtachuna la catihua chixcu
sampi chund xlipulhcakoy amakapitzin, huampi
chu nialh chunad limacanahu sampi aya catziyahu
xati luhua tama Jesus. 17 Sampi xlipacs huanti
tapaksinikoy Cristo quitaxtuy pi xasasti latamat
kalhiy, nialh lacapastackoy lantla xapulh, sampi

xlipacs huantu xamakan aya titaxtukolh, hua chu
kalhiy xtalacapastacni tu pacs xasasti.

18 Xlipacs yuma huantu quitaxtuma,
hua Dios chund tlahuama. Xla lacasquilh
pi Cristo naxokonaniy quimpalacatacan
laquimpi quin huanti xmakalipuhuanitahu
Dios caj Xpalacata quintalakalhincdn,
chu tlan naquincamalacatzuhuipalayan
c-xlacatin. Xahuachi quincamaxquiyan
tascyjut  lantla namacatziniyahu  xlipacs
tachixcuhuitat pi  nialh ti  capecudnilh
Dios caj xpalacata cumu limakasitzinit
xtalakalhin, huata tlan catalacatzuhuinikolh
chd sampi pacs xmatzankananikonit tu
xlaclenkoy. 19 Acxni x1d macadmilh Cristo, tancs
xmasiyuma pi xlacasquin nialh capecuanikolh,
catalacatzuhuinikolh  xlipacs tachixcuhuitat
xala catuxahuat, sampi nialh  cuintaj
xtlahuanimako xtalakalhincdan huantu xlacan
xtlahuakonit; chu quin quincalacsacni laquimpi
nacliakchihuinanahu yuma  xtamacatzinin.
20 Quin Iuhua xpalacachihuinanin Cristo
quincalimaxtucanitdan, chu lampala Dios man
camaakpuhuantiniman c-quintachihuincan
pi catalacatzuhuinitit Dios laquimpi
nacamatzankananiyan. 21 Cristo ni tlahualh
talakalhin, huampi caj quimpalacatacan, Dios
limaxtulh xtachunda lampala hua xtlahuanit
quintalakalhincan laquimpi chunda tlan
naquincapalakaxokonanan laquimpi chu c-
xlacatin Dios nalitaxtuyahu xtachuna la nialh
tu laclenahu.

Lanchu hua lakchanit quilhtamacu lantla
naquincalakmaxtuydn Jestis

1 Pus cumu Dios quincamaxquinitdan yuma
tascujut lantla nacpalacachihuinanahu, c-
xtucuhuini ccalimaakatzankaydn pi ni paxcat
catlahuatit yama xtalakalhaman Dios huantu
xld camaxquiman. 2 Sampi caj calacapastactit
xtachihuin huantu xId huan lacatum c-
Likalhtahuaka:
“Acxni luhua lakchalh quilhtamacd ckaxmatli

huantu xquisquinipat pi naclakalhamanan;

chu cmaktayan acxni aya naaktzankaya.”
Xlicana pi lanchu hua quilhtamacu lantla
nalipahuanahu, chu naquincalakalhamandn.
Lanchu aya lakchanit quilhtamacu lantla huan pi
naquincalakmaxtuyan.

3 Quin ctzaksayahu ni pala maktum

xaclimalacahuaninahu huantu nitlan
tatlahu laquimpi ni nalilaclatayay huantu
chi cliscujmahu. 4 Chi huampi luhua

ankalhin cmasiyumahu pi xlicana huad
clacscujnimahu Dios, sampi cpaxuhuanalenahu
masqui acxni tu quincatzankanin, masqui
quincalakchinan talakaputzit, chu hasta
masqui lhuhua huantu quincalimapatinicanan;
5> usu acxni quincaputzanicanan lantla
naquincasitzinicandn, quincatamacanucanan
c-pulachin, chu lipecua quincakasnokcanan,
chuna pala ctlakuanahu c-quintascujutcan, usu
ni clhtatayahu, wusu quilhtzincslatamayahu.
6 Na chuna stalanca climasiyumahu

quilatamatcdn pi hud clacscujnimahu Dios
sampi chunatiyd lantla akstitum clamahu,
tlan  quintapuhuancan, catuhua huantu
cpaxuhuanapatiyahu, clakapasahu huantu
xtaluloktat Dios, chu tasiyuy pi Espiritu Santo
lama c-quilatamatcan sampi ankalhin lacatitum
cpaxquiyahu caxaticahuda. 7 Na chund cumu
clakapasahu xtalacapastacni Dios, chu tancs
cliakchihuinanimahu xtachihuin, makat tasiyuy
pi ckalhiyahu xlitlihuaka Dios. Ankalhin hua
clilamahu huantu akstitum tascujut, chund acxni
quincasokalicanan, usu acxni ctalatlahuayahu
huantu nitlan. 8 Ankalhin hud cuanahu
huantu akstitum masqui lakachunin lactalipahu
quincalimaxtucandn, chu masqui lakachunin
quincalikalhkamanancandn, masqui lakachunin
tlan quincalichihuinancandn, chu masqui
lakachunin caj quincasitzinicanan, masqui
lakachunin huancan pi caj cliakskahuinamahu
huantu cuanahu masqui huancan pi luhua
tancs, chu masqui lakachunin huancan pi
akstitum clichihuinanahu xtachihuin Dios.
9 Masqui xlicana pi makasa lakapascanit
huantu quilakasican, chu masqui lakachunin
quincalimaxtucanan xtachunda lampala nitu
quilakasican. Masqui xlicana pi ankalhin
quincamakniputuncanan huampi chunatiya
clamahu xastacna, masqui lipecua lantla
quincamapatinicandn ni lay quincamaknicanan.
10 Masqui ankalhin quincaakspulaydan huantu
tlan naclilipuhuanahu, huampi ankalhin
ckalhiyahu tapaxuhudan; quin limaxkanin
huampi lhuhuatd huanti climaktayakonitahu,

chu matamacunu climaxtukonitahu quintachi-
huincan; masqui nitu ckalhiyahu huantu xtapalh
tumin, huampi c-quinacucan xcatzit kalhiyahu
huantu tlanca xtépalh litaxtuy c-xlacatin Dios.

11 Natalan xala c-Corinto, quit
nitu ccaakskahuiman, huata tancs
ccatakalhchihuinaman sampi ccapaxquiyan
xlipacs xlitlihuaka quinacu. 12 Ni quin quin-
talakalhincan, huampi huixin mintalakalhincan
pala ni quincapaxquiyatit. 13 Hud xpalacata
ccalimaakatzankaydn, xtachund la chatum
chixcu huanti tachihuinankoy xlakkahuasan,
pi pala tu quincahuaniputunatit, pacs
caquincahuanitit, chu caquincamacatzinitit
xtachund la quin ccamacatziniyan quintala-
capastacnican, chu ccalakalhamanan.

Dios quincalimaxtuydn xtachund la csiculdn
xastacna antani xld hui c-xchic

14 Pala ti ni lipahuankoy Dios huixin ni
lacxtum catatlahuatit mintalacapastacnacan,
sampi caj lihuana calacapastactit: ¢pd tlan
tatalacastuca huantu nitlan tascuyjut yama
huantu akstitum tascujut? ¢Pa tlan lacxtum
talay cacuhuini, xahua catzisni? 15 Chuna lantla
Cristo ni lay tatalakxtumiy akskahuini, na ni
pala huanti lipahudn Cristo ni lay tatalakxtumiy
akskahuini, na ni pala huanti lipahuan Cristo,
chu huanti ni lipahuan. 16 Xlipacs quin
huanti lipahuanahu Dios ni quincamininiydn
natatalakxtumiyahu huanti lakataquilhputakoy
huantu caj xatatlahuamakxtu idolo. Sampi Dios
quincalimaxtuydn xtachunad la csiculan xastacna

antani xla lama, chund la maktum quilhtamacu

tihua Dios:

“Quit ankalhin clamaj nahuéan c-xlatamatcan,

sampi quit Xpuchinacan, chu xlacan quincaman.”

17Hud xpalacata chund huampalay Dios:

“Catapanutit c-xlakstipancan, chu ni lacxtum
catalakotit;

nitu caxamatit huantu nitlan,

laquimpi quit tlan naccatalatamayan,

18 chu quit MintlaticAn nacudn, chu huixin
quilakkahuasdn, @ chu quilactzumajan
nahuanatit.”

Chund huan Quimpuchinacan Dios huanti tlanca

xlacatzucut.
1 Nataldn, xlipacs yuma huantu Dios
tthuancha xamakan  quilhtamacuy, quin
quincamalacnunicanitan. Hud xpalacata

ccalihuaniyan pi chunatiya akstitum calatamahu,
chu nitu tilimaxcajualiyahu quimacnican, xahua
quilistacnacan, huata caj xman hua caputzahu
lantla tlan nalimakapaxuhuayahu Dios, chu
lantla tlan namalanén c-quilatamatcan.

Pablo luhua lipaxuhuakoy huanti xala c-Corinto
2 iXtlahuatit litldn cana caj tzinu
xquincalakalhamantit! Sampi ni pala
chatum ctlahuaniyahu huantu nitlan, nit]
ctalatlahuamahu, chu niti cakskahuimahu.
3 Ni hud xpalacata chund ccahuaniyan
pala caj naccamakalipuhuanan, usu
naccalimalacahuaniyan pala nitldn minta-
puhuancan, huampi xtachund la ccahuanin

xapulana pi masqui xlimakua naclatamaycu,
usu cninit nahudn, chunacu ccapaxquiman
nahuan xlipacs quinacu. 4 Quit ni pala tzinu
ccamacpuhuaniydn, hud xpalacata lacatzaj
ccalixakatliyan, chu nitu ccamaaktzekuiliniyan,
xahuachi luhua ccalipaxuhuayan lantla

quincakalhakaxpatatit, chu masqui
Ihuhua huantu quincalimapatinicanan,
huixin quincamaakpuhuantiniyatit, chu

quincamaxquiyatit tlanca tapaxuhuan acxni
ccalacapastacan.

5> Hasta lantla ctichahu c-xatiyat Macedonia
nitu aaktziyaj cjaxahu sampi caxanicahud antani
canahu ankalhin ni xquincaucxilhputunan

chixcuhuin, chu c-quinacucan luhua
xaclipuhuanahu xpalacata nitlan tu
naquincatlahuaniputuncandn. 6 Huampi

Dios lakatiy makapaxuhuakoy huanti
lipuhuamakg, pus xla quincamacaminin Tito
laquimpi xla naquincamaaktziyajan, chu
naquincamakapaxuhuaydn. 7 Na ni xman hua
lantla ctilitaktziyajui quinticalakmin, huampi
na xahua atzinu luhua quincalimakapaxuhuan
lantla xpaxuhuama caj mimpalacatacan; xla
quincalitakalhchihuinan lantla ni aktziyaj layatit
sampi ni xcatziyatit pala tlan clamahu, na
chund quincahuanin pi lacasquinatit pi tuncan
xaccalakanchan. Hud xpalacata luhua atzinu
quincalimakapaxuhuan.

8 Masqui xlicana ccatziy pi yama quincarta
huantu quit pulh cticatzoknin  luhua
calimakalipuhuan sampi lhuhua huantu

ccalihuanin, huantu quimpalacata ni pala
tzing atuya cpuhuan pi chund xacticahuanin.
Acxni acu ccatzoknanikgn, xacpuhuan pi max
luhua nacamakalipuhuandn, huampi tama
talipuhuan ni makas quilhtamacu titaxtukolh.
9 Lanchu luhua clipaxuhuay, ni xpalacata
cumu caj ccalimakalipuhudn, huampi hud
clipaxuhuay sampi tama mintalipuhuancan
camaktayan laquimpi nalakpaliyatit xalixcajnit
milatamatcan c-xlacatin  Dios. Huixin
xlilipuhuampatit mintalakalhincan chuna
lantla lakatiy Dios, hud xpalacata clihuan pi
yama quincarta huantu ccamalakachanin nita
ccalimalakalhin, huata tlan ccalimaktayan.
10 Sampi yama talipuhudn xpalacata talakalhin
huantu Dios lakatiy napatiyahu, xlicana
quincamaktayayan nalakpaliyahu xalixcajnit
quintalacapastacnican  c-xlacatin  laquimpi
xld tlan naquincamatzankananiyan, chu
naquincamaxquiyan laktaxtut. Huampi huanti
caj lihuacd tzucukoy lilipuhuankoy huantu unu
xala catuxahuat xlicana pi naaktzankatayakoy,
sampi ni malakaspityahuanikoy xtalakalhincan
huantu tlahuakonit c-xlacatin Dios. 11 Huixin
macalanitantit, makatlajatit mintalipuhuancan
lantla lakatiy Dios, chu Dios camaktayanitan,
camaxquin litlihuaka laquimpi talaccaxlayatit
yuma chixcd huanti xtlahuanit lixcajnit
talakalhin c-milakstipancan. Sampi Iuhua
xXcamamaxaninitan, hua luhua xlisitziniyatit, chu
cumu ni xcatziyatit lantla luhua natlahuayatit
nalaccaxtlahuayatit, puhuantit xacanchan
camaktayayan, huampi nialh  makcatzi

kalhkalhipututit, huata tuncan chuna tlahuatit,
tamacaxtutit yama chixcd huanti xtlahuanit
talakalhin, chu mamakcatzinitit xtalakalhin.
12 Acxni quit ccamacanichdn yama quincarta, ni
hua clitzokli laquimpi caj naclimamaxaniy yama
chixcu huantu xtlahuanit talakalhin, huata hua
ccalitzoknanin laquimpi caj naccalitzaksayan
palapi xlicana luhua quincalipahuana, chu
natlahuaydtit huantu =xquimacatzininit Dios
naccalimapaksiydn. 13 Huampi cumu xlicana
ctalulokui pi quincalipahuana, atzinu clikalhiy
tapaxuhuan c-quilatamat.

Huampi na lihuaca clipaxuhuanit sampi Tito
luhua kalhiy tapaxuhuan caj xpalacata lantla
maktayatit laquimpi nitd natzankaniy; xlicana
pi pacs tu tlahuayatit, quit luhua clipaxuhuay.
14 Quit ccatziy pi ni cakskdhuilh Tito acxni
cudnilh pi huixin luhua tlan mintapuhuancan.
Xlipacs huantu quit ccalitakalhchihuinanitan
hua xtaluloktat, chund la cudnilh Tito pi
quit luhua clipaxuhuay lantla huixin lapatit.
15 X14 luhua cana lipaxuhu calakcatzalacanan
acxni lacapastaca lantla kalhakaxpatit pacs
tu xla calitakalhchihuinan, =xahuachi lantla
maxquitit cacni acxni calakchdn sampi
xlacasquindtit nacatziy pi lipahuandtit. 16 Na
chund quit clipaxuhuay sampi ccatziy pi niucxni
caquintilimamaxanitit c-milatamatcan, chu pi na
tlan ccalipahuanan.

8

Pablo lacasquin pi lipaxuhu catamdstokli
acatzunin tumin tu nalimaktayanankoy

1 Natalanin, chd quin ccalitakalhchihuinandn
lantla Dios maxquikonit xatlan  xtala-
capastacnican yama quinatalancan huanti
lipahuankgy  Jesus  xlicatlanca  c-xatiyat
Macedonia. 2 Masqui xlicana pi lhuhua
talakaputzit huantu ankalhin lakchinkoy, huampi
xlacdn ni taxlajuanikoy, huata luhua lipaxuhu
lantla lamakd; chu masqui xlicana luhua
talimaxkakonit, lhuhua mastakonit xtumincan
tu nalimaktayanankoy, xtachund lampala
luhua matamacunanin xuankonit. 3 Quit tlan
cmaluloka pixlacan ni chalakcatzanaj mastakonit
huantu kalhikgy, sampi makapitzin xlacan
mastakonit hasta huantu ni makaacchankoy.
4 Caj xtapaxuhuancan xmaktayanamputunkoy,
sampi man xlacan tzucukolh quihuanikoy pi
cacmaxquikolh talacasquin calimaktayakolh
huantu kalhikgy yama xtacanajlanincan huanti
huilakd c-Jerusalén. 5 Huampi ni caj xman
hua litayakolh huantu xmastakolh, huampi
pulana hud tamacamastakolh c-xlacatin
Quimpuchinacan, chu alistalh chu quincahuanin
pi naquincamaktayakoyan c-quintascujutcan
lapi hua chuna lacasquin Dios. 6 Hua
xpalacata acxni cucxilhui huantu xmastokkonit
yama quinatalancan xala c-Macedonia, quin
clisquinihu litlan Tito pi hud na camaakasputulh
c-milakstipancan huantu xla xmaquilhtzuquinit
lantla namaklhtinantilhay huantu huixin
nalimaktayakoyatit yama quintacanajlanincan
xala c-Jerusalén. 7 Lacaxtum calichihuinancanétit
pi huixin tlak tancs lipahuanatit Dios ni xahua
amakapitzin, tlak tlan masiyuyatit xtachihuin

sampi tancs lakapasatit xtalacapastacni, pala
aktum tlan tascyjut tlahuaputunatit, chu ni lay
makantaxtiyatit, ni tuncan lakachipiniyatit,
xahuachi na chuna lakalhamankoyatit catihua
chuna la ccalitakalhchihuinanitan. Pus
cumu chund quitaxtuy, chu clacasquin pi
tlak lipaxuhu namastayatit acatzunin huantu
nalimaktayanandtit mintumincdn ni xahud

amakapitzin.

8 Yumda huantu ccahuanimdn, ni luhua
ccalimapaksimadn, caj xman clacasquin
nacatziyatit lantla amakapitzin ti lipahuankoy
Jesus lipaxuhu maktayaninankaoy, chu

laquimpi huixin na tlan namasiyuyatit pi
yama tapaxquit huantu kalhiyatit xlicana
chund lakatiy Dios. 9 Cumu la catziyatit
pi caj xpalacata cumu Quimpuchinacan
Jesucristo snun quincalakalhamanan, masqui
xld luhua matamacund =xuanit sampi xla
xpuchina xlipacs tu anan caquilhtamacuy,
huampi litaxtulh xtachund la limaxkan,
caj quimpalacatacan, laquimpi chunda quin
luhua nalimatamacuninanahu sampi chu
lipaxuhuayahu lhuhua xtalakalhamdn huantu
quincamaxquin.

10 Laquimpi atzinu naliakpuhuantiyatit
naccamalacapastacniyan huantu man
timaquilhtzuquitit  catatd lantla acxtum
latachihuinantit pi namastoktilhayatit
acatzunin mintumincdn, xlicana pi luhua
tlan huantu huixin tlahuayatit. 11 Ppus
xtachund lantla xkalhiyatit tapaxuhuan acxni
matzuquitit, pi ankalhind chuna cakalhitit

tapaxuhuan hasta acxni namaakasputuyatit
tama mintascujutcdn. 12 Sampi yama huanti
xlicana lilakachixcuhuiputin Dios huantu
maklhtasiyutilhay, Dios lipaxuhu makamaklhtiy
xtamaktay usu xtumin huantu puhuan pi tayaniy
namastay, sampi Dios ni quincamaksquinan
huantu x1a catziy pi ni kalhiyahu.

13 Yuma quintachihuin ni huamputin pi caj
xpalacata cumu namaktayakoyatit amakapitzin
huanti ni kalhikoy tu maclacasquinkoy, huixin
naliquilhtzincsatit. 14 Huata caj xman talacasquin
pi acxtum nalalakalhamanahu, sampi chu
huixin kalhiyatit huantu xlacan ni kalhikoy,
huampi namin quilhtamacu acxni xlacdn
kalhikoy nahudn huantu huixin ni catikalhitit,
acxnicu natasiyuy pi acxtum lalakalhamanatit,
sampi na nacamaktayacanatit acxni nitu tu
namaclacasquinatit. 15 Chund naquitaxtuy
xtachuna lantla huan lacatum c-Likalhtahuaka:
“Yama huanti tlan makalanananit ni akataxtinilh
huantu xmaclacasquinit, na ni pala huanti ni
lhuhua xmakalanananit nitd tzankdnilh huantu
nalihuayan.”

Pablo malakachamapa Tito c-xacachiquin Cor-
into

16 Cana cpaxcatcatziniy Dios pi xla
maxquilh tlan talacapastacni quintalacan
Tito pi na nacaaklihuanan xtachund lantla
quit ccaaklihuan. 17 Acxni quit cudnilh pi
xtlahualh litlan xcalakapaxialhnampaldn,
xld aya xlacapastacnit huantu caj xacstu pi

nacalakapaxialhnanan, sampi xcatziputun lapi
tlan lapatit.

18 Na acxtum ctamacamachd Tito chatum
quintalacan huanti luhua talipahu, chu lacaxtum
antani lipahuancan Jesus luhua huancan pi tancs
lantla liscujma xtachihuin Quimpuchinacan.
19 Xahuachi hua yuma canajlanin xala unu
lacsackolh laquimpi naquincamakamaktayayan
lantla quin nacanahu liscujahu yuma tascujut
huantu ctlahuamahu lantla cnamacxtumimahu
acatzunin tumin laquimpi natasiyuy pi xlicana
lakalhamaninanahu, chu chund limaxquiyahu
cacni Quimpuchinacan Jesus. 20 Xahuachi
quit clakatiy lantla quincamaktayaman sampi
cumu lipahuancéan, ni cpuhuén pala xamaktum
naquincaliaksanachan pala nahuédn pi hui tu
cakskahuixtuhu yuma tumin huantu clemahu
c-Jerusalén. 21 Hud xpalacata quin ankalhin
ctzaksayahu ctlahuayahu huantu tlan tatlahu,
chuna c-xlacatin Dios, xahua c-xlacatincan
tachixcuhuitat.

22 Chu na ccahuaniputundn pi na taamakocha
Tito, chu xcompafieros, achatum litum
quintalacan huanti quin cucxilhnitahu chunata
lantla quinticapaktanun, luhua akstitum
quincatascujman, xlad luhua paxuhualh acxni
catzilh pi naanan calakapaxialhnanan sampi
quit clitachihuinanit lantla kalhiyatit tacanajla,
chu lantla mastoknitantit mintumincan huantu
limaktayanandtit, hud xpalacata chd luhua
catapaxuhudn camaktayaputundn. 23 Lapi
tI catziputin xatu xpalacata clilacsacnit Tito
laquimpi hua nacalakanachdn, milicatzitcan

pi caj xpalacata sampi yuma chixcu huanti
akstitum quimaktayama c-xlitascujut Dios,
chu ccatziy pi na chund nacamaktayayan
antd; chu yama chixcuhuin huanti taamako,
hua man malakachakonit minatalancan
huanti hpahuankoy Jesus, chu huilakg c-lactzu
cachiquin unu lacatzunin. Yuma chixcuhuin
luhua maxquikoy cacni Cristo c-xlatamatcan.
24 Laquimpi xlipacs natalanin xala actzu
cachiquin tu huilakg antd lacatzu nacatzikoy
pi luhua lacsacmacankocanitanchd yuma
chixcuhuin, huixin camasiyutit pi paxquikoyatit,
chu camaktayakotit laquimpi natasiyuy pi quin
xlicana quincamininiyan nacpaxuhuayahu
caj mimpalacatacan, sampi tlan -catziyatit,
chu paxquinanatit chund lantla lipahuanatit
Quimpuchinacan.

9

Pablo lacasquin pi aktum tapaxuhudn
camastakolh xtataquincdn.

1 Natalanin, xlicana pi nialh xafuerza
naccamalacapastacniyan xpalacata
nalimaktayakoyatit huantu kalhiyatit
yama (quintacanajlanin xala c-Jerusalén.
2 Sampi huixin ankalhin catapaxuhuan
maktayaninandtit, chu clitakalhchihuinankolh
quinatalancdn xala c-Macedonia pi hasta
catata huixin xala c-Acaya tzucunitantit
mastokatit acatzunin mintumincdn huantu
nalimaktayaninanatit, chu acxni xlacén catzikolh
huantu tlahuapatit, na lalitakalhchuhinankolh

pi na namastoktilhakoy acatzunin xtumincan
huantu nalimaktayaninankoy. 3 Hud xpalacata
climacamakochd yuma natalanin laquimpi
nacamahuixcaniyan, chu namaakasputuyatit
huantu aya maquilhtzuquinitantit laquimpi

ni natamaxaniyatit, amp1 acxni  quit
ccalichihuinandn, cuan pi xlicana lakatiyatit
maktayaninanatit. Chuna ccahuaniman

laquimpi na aya naquincalikalhitahuilayatit,
4 ni xahud pala xamaktum acxni nacanacha c-
mincachiquincan naquintaankgy makapitzin
natalanin unu xala c-Macedonia, chu lapi
huixin ni mastoknitantit nahuan huantu
nalimaktayananatit, xlicana pi tlanca limaxana
naquincaquitaxtuniydn, sampi maklhuhua lantla
ccalichihuinanitan pi lipaxuhu maktayananatit.
5 Huampi laquimpi nitd litamaxaniyatit,
hua xpalacata quit clisquinikolh litldn
yuma nataldn pi  cacalakapaxialhnanan
laquimpi nacamahuixcaniyan, chu maktuma
namaakasputuyatit huantu timaquilhtzuquipitit,
chu chund natasiyuy pi huixin chapaxuhuana
mastayatit huantu kalhiyatit, chu ni huata caj
nalitasiyuy pi huixin caj xalacpilhin, chu masqui
maktayanandtit xafuerza sampi quit luhua
ccaliakaxculiman.

6 Cumu la huixin catziyatit pi huanti
lakcatzan talhtzi, ni tlanca chananan, ni
lhuhua makalanandn; huampi huanti xcatzit
chanandn, na xcdatzit makalanandn. 7 Luhua
camininiydn pi minacucan nakalhasquinatit
lantla tlan nalimaktayananatit huantu kalhiyatit,
huampi ni caj chalipuhuana usu caj xafuerza

camastalh, sampi Dios lipaxuhuay huanti xlipacs
xtapaxuhudn mastay huantu kalhiy. 8 Dios
lakatiy nacasiculanatlahuaniyan mintascujutcan
laquimpi atzinu lhuhua nakalhiyatit, ni xahua
huantu mastapatit, laquimpi tlak lhuhua
nakalhiyatit, chu nitd nacatzankaniyan, chu
chuna tlan lipaxuhu nalimaktayanandtit masqui
caxatucahua tlan c-tascujut. 9 Sampi lacatum
c-xtachihuin Dios huantu tatzoktahuilanit c-
Likalhtahuaka chund huan xpalacata chatum
tlan chixcu:

“Xla lipaxuhu maakpitzinikonit acatzunin

huantu kalhiy limaxkanin,
chu yuma xtapaxquit niucxnicu catipatzankaca c-
xlacatin Dios.”

10 Cumu Dios huanti mastay lichanat huantu
chancan, xahua yama quintahuaycan huantu
lihuayanahu, pus na huatiya tama Dios
nacamaxquiyan xlipacs milichanatcan huantu
namaclacasquinatit, chu namastacay laquimpi
nitd nacatzankaniyan, chu chund huixin
alhuhua kalhiyatit nahudn huantu tlan
nalimaktayananatit. 11 Chuna chu xaliankalhin
nacaakataxtunitilhayan huantu lipaxuhu
nalimaktayakoyatit limaxkanin xtachuna
lantla ti xala c-Jerusalén. Chu xlipacs yama
acatzunin mintumincan huantu huixin
namacamastayatit c-quimacancan laquimpi
quin nacmaakpitzinikoyahu limaxkanin, chuna
yama natalanin luhua nalipaxcatcatzinikoy Dios
yama mintataquincan huantu namaklhtinankoy.
12 Sampi acxni quin naclenikoyahu yuma
tamaktay yama natalanin, ni caj xman hua

cactilenikohu huantu namaclacasquinkoy
c-xlatamatcdn, chu antiyd naquitayay
quintascujutcan, huampi na xahua tu quitaxtuniy
pi xlacan lhuhua huantu nalipaxcatcatzinikoy
Dios sampi aklihuamakoca namakcatzikoy.
13Nalimaxquikoy cacni Dios caj xpalacata huantu
nalimaktayakoyahu, sampi xlacan natalulokkoy
pi xlicana huixin hud makantaxtipdtit
xlimapaksin Cristo. = Na nalipaxcatcatzinikoy
Dios sampi huixin litakatzankayatit lantla
mastokatit acatzunin huantu kalhiyatit laquimpi
caj mintapaxuhuancan nalimaktayakoyatit
catihua. 14 Chund nacalipaxquikoyan, na
napaxcatcatzinikgy Dios c-xoracioncdn pi
camaxquinitdn tlan talacapastacni lantla
lipaxuhu namaktayananatit. 15 iLuhua
capaxcatcatzinthu Dios xpalacata tlanca
xtalakalhaman huantu quincataquin c-xlatamat
Jesucristo!

10

Pablo masiyuy pi kalhiy limapaksin sampi xld
na apostol

1 Chiyd hui aktum tlanca litlan huantu
quit Pablo ccasquiniputundan, huampi huantu
lacatitum, sampi ccapaxquiyan xtachuna lantla
capaxquiyan Quimpuchinacan Cristo, chu
ni chund claputin la huankoy makapitzin
huanti quiliyahuakoy pi acxni cuilacha c-
milakstipancan ni  pixtlanca  cchihuinan,
caj lampala ccaquilhpecuaniydn, huampi
acxni caj ccatzokniyan quincarta huantu

ccamacaniyachan, mat luhua lipecua
lantla ccahuaniydn cumu mat caj makat
cui. 2 Hud xpalacata ccalisquiniyan litlan,
acxni quit naccalakanachdn ni clacasquin
pala ti caj natzucuy quintalahuaniy, usu
naquilitzaksaputun, sampi quit nactalahuanikoy
xlipacs huanti catuhua quiliyahuamako, sampi
huankoy pi huantu quit -clichihuindn caj
quiacstu quintalacapastacna. 3 Xlicana pi
quit na caj la catihua chixcd huanti unu xala
catuxdhuat, huampi nitad clichihuinamahu
huantu caj quiacstu quintalacapastacnican
xtachuna lantla tlahuakoy makapitzin laquimpi
nalipahuankocan. 4 Yuma quilimacapahuancan
tu quin ckalhiyahu, ni anta unu xala catuxdhuat,
huampi xlitlihuaka Dios quit clitayaniy, sampi
hua tlan makacanajlakoy xlipacs huanti ni
lipahuankoy, chu ni ucxilhputunkoy. Chu
quin na tlan naclimakatlajakoyahu yama
huanti quincamaxtuniyan taksanin, > chu
xlipacs yamd huanti ankalhin putzamakg pi
ni nalipahuancadn, chu ni nalakapascan Dios,
cmakacanajlakoyahu laquimpi nacanajlakoy
huantu xtaluldoktat, chu xman hua Cristo
nalipahuankoy, chu nakalhakaxmatkoy huantu
nalimapaksikoy. ¢ Chu quin aktum ccatziyahu pi
naclimapatinikoyahu xlitlihuaka Dios xlipacs
yamd huanti caj kalhakaxmatmakamakojcu
xlimapaksin Dios c-milakstipancdn.  Huampi
ni xaakpuntum chuna cactitlahuakolh,
huata pulh lacatancs naccatziy ti luhua
xlicana naquinkalhakaxmata, chu ti caj
naquintalalacataquikoy.

7 Makapitzin huixin nitd quiliucxilhatit sampi
caj xman hud ucxilhtit hua lantla ctasiyuy, chu ni
hua lantla ckalhiy quinacu. Huampi lapi xlicana
talulokatit pi xman huixin Cristo maxquinit
xlitlihuaka nascujnaniyatit, na milicatzitcan pi
quit xalihuaca kalhiy yama litlihuaka. & Sampi
masqui capuhudntit pi lakachunin quit xcatzit
clilacataquindn cumu tlan ccalimapaksiyan
huantu militlahuatcan, ni pala hud climaxanan;
kalhtum cuan pi ni climaxandn, sampi Cristo
ni huda quilimaxquinit yuma limapaksin
laquimpi caj naccalilactlahuayahuaydn,
huata hud quilimaxquinit laquimpi caj
naccamaktayayan lantla lihuaca akstitum
nalipahuandtit. 9 Ni clacasquin napuhuandtit
pala caj ccalimakaklhamdn huantu ccatzokniman
c-quincarta. 10 Lhuhua huanti huankoy pi
acxni ccatzokniydn mactum carta, lhuhua
quintachihuin huantu caj ccalilacaquilhniydn,
chu ccalimakaklhayan; huampi mat acxni
chu cuilacha c-milakstipancdn, ni lhuhua
quintachihuin, xahuachi mat ni tlihuaka
cuiliy quilimapaksin, caj lampala mat
ccaquilhpecuaniyan. 11 Huampi xlipacs yama
chixcuhuin huanti chund quilichihuinankoy,
tancs cacatzikolh pi xtachund lantla acxni makat
cui, chu caj xman ccatzokniyan quincarta, ni pala
tzind cquilhpecuan huantu ccalimapaksiyan,
pus na chund ni cactiquilhpécualh laquimpi
naccatakalhchihuinanan acxni cuilacha nahudan
c-milakstipancan.

12 Quit ni pala tzind cpuhudn pala
xactatalacastuckolh, usu hasta pala

xacmalihuaquilh quintalacapastacna ni
xahua cumu la tama huanti caj xXman
xacstucan putzamakg lantla tlak talipahu
xakchihuinanin Dios nalitaxtukoy. Xlicana pi
luhua xalactuntusnu sampi caj xman chuna
lilacataquinantlahuankoy pala ti tlak kalhiy, usu
makaacchan xtalacapastacni. 13 Hua quit, nitd
naclilacataquinan quintalacapastacna, huampi
hua tlan quit quililakapascan quintascujut
lantla xatd Dios lacasquinit nactlahuay, chuna
lantla xId lacasquinit pi nacscujahu, chu
naccalitakalhchihuindn xtachihuin huixin xala
c-Corinto. 14 Hud xpalacata ccalihuaniyan pi quit
nitu clacatzalama huantu Dios quintilimapdaksilh
nactlahuay. Usuchi ¢pa puhuanatit pi ni
ckalhiy limapaksin pi naccahuaniyan huantu
militlahuatcan? ¢Td hua quit huanti xapulana
ccalixakatlin yama lipaxuhu tachihuin
lantla Cristo nacamaakaputaxtiyan, chu
lantla nalipahuanatit? 15 Huampi quit ni
naclacatzalay pala naclilacapacxa xtascujutcan
amakapitzin apdstoles xtachund pala quit
hua ctlahuanit, wusu pala td ctlahuama
huantu ni quilimapaksinit Dios. Huata
quit clacasquin pi akstitum calipahudantit
Quimpuchinacan laquimpi atzind tlak tlan
naccaliscujan chuna lantla quincalimapaksinitan
Quimpuchinacan. 16 Xahuachi na cpuhuan pi
alistalh, lapi naquilimakuaniy, nacliakchihuinan
yuma lipaxuhu xtachihuin Cristo huantu
mastay laktadxtut hasta tlak lilacanacha c-
mincachiquincan Corinto, huampi antani
niti alichihuindn laquimpi ni nacmaktanuy

c-xtascujutcan amakapitzin, chu lampala
quintascujut nactlahuay.

17 pala ti lakatiy talipahu makcatzican, huata
xatlan talipahu calimdxtulh Quimpuchinacan,
chu calichihuinalh tu tlahuanit c-xlatamat.
18 Huampi ni capuhudntit pala yama chixcu
huanti caj acstulitalacatlaniputiun Xxtascujut pi
chuna xataluloktat nahuan, huata xman hua
xataluloktat nahuan huantu Dios matlaniy pi
akstitum tlahuaninit.

11

Lhuhua huanti caj liakskahuinankoy pi
lichihuinankoy Cristo

1 Cumu max napuhuanadtit pi caj cakuitima, pus
pala cakuitima, usu nitd cakuitima, huatiya pi
catlahuatit litldn, caquinkaxpatnitit huantu chu
naccahuaniyan. 2 Quit lipecua ccalakcatzanan,
huampi yuma talakcatzanin huantu quit
cmakcatziy, hud Dios quimaxquiy, sampi quit
xtachund pala aya ccakalhtinaninitan xpalacata
natatahuilayatit Cristo, chu clacasquin pi xman
hua namakapaxuhuaputunatit xtachuna lantla
chatum cajcu xaakstitum tzumat huanti nitu
tlahuanit talakalhin huantu nalimaxananiy
xlitatahuilat. 3 Quit clacasquin pi xman hua
napaxquiyatit, chu natakokayatit Cristo,
huampi lakachunin cmacpuhudn pi xtachuna
lantla akskahuini xliakskalalh tiliakskahuimilh
yama xapulh puscat huanti xuanican Eva
xpalacata nakalhakaxmatmakan Dios, huampi
huixin nity tikalhakaxpatmakanatit, chu nitu
nacaakskahuimiydn. 4 Chund ccahuaniyan sampi

huixin pacs matlaniyatit nacalakchinan catihua
chixcu, chu natzucuyan -caliakchihuinaniyan
tanu laktaxtut huampi ni xahua huantu lantla
quin ccatakalhchihuinanitan laktaxtut huantu
mastay Jesus, na calitakalhchihuinancanatit
xtalacapastacni pulactum tanu spiritu huantu
nacamaxquiyan litllhuaka mat ni xahua
huantu camaxquiyan Espiritu Santo, chu
tuncan lipahuandtit xtachihuincan ni xahua
lantla lipahuanatit yama xtachihuin Cristo
huantu aya makamaklhtinanitantit. 5 Huampi
ccahuaniydn pi ni cpuhuén pala atzinu kalhikoy
tlan talacapastacni tama aksaninanin huanti
litaxtukoy lactlanca apostoles, chu huanti huixin
lipahuanatit. 6 Masqui xlicana pi lhuhua
huanti huankgy pi quit ni lay cchihuindn,
huampi tlan lihuana cmalacaputuncuhuiy
huantu clichihuinama xatlan talacapastacni,
chu huixin tlan malulokatit sampi acxni xaclama
c-milakstipancadn chund xacliscujma xtachuna
lantla xacchihuinama.

7 Acxni quit ctzuiculh caliakchihuinaniydn
xtachihuin Jesds huantu camaxquin laktaxtut,
nitdt  ccamatajin lantla ccaakchihuinanin.
¢Apoco puhuanatit pi ctldhualh talakalhin acxni
chuna quit ctiacstumaactyjuca, laquimpi
xlitatalhmanitit huixin? 8 Huata quit cmatlanilh
naquilimaktayakoy huantu kalhikoy alacatunu
xalanin laquimpi nitd naquintzankaniy chu tlan
akstitum naccaliscujan naccaakchihuinaniyan
huixin. 9 Chanchu acxni xacuilachd c-
milakstipancan, pala td xquintzankaniy huantu
xacmaclacasquin, ni pala chatum ti huixin



2 CORINTIOS 11:10 xli 2 CORINTIOS 11:15

ccalimaakatzankan, sampi acxni chinkolh yama
natalan xala c-Macedonia, xlacan quimaxquikolh
actzu tumin huantu naquilimaktayay, chu acxni
cmakdasputli huantu xlacan xquimaxquikonit quit
nitd ccamaksquin pala td naquilimaktayayatit,
chu cpuhudn piniucxnicu cacticalimaakatzankan
pala naquilimaktayayatit tumin. 10 Xtachuna
lantla ctaluloka pi xlicana clipahuan Jesus,
na chund ctaluloka pi ni pala chatum ti
caquintilactlahuanilh quintapaxuhuan lantla
cliakchihuinanikoy = huanti xala c-Acaya
xtachihuin Cristo, chu ni pala okxtum
centavo cmatajikoy. 11 Xamaktum pala
napuhuanatit pi caj ni ccalakalhamandn hud
xpalacata chund ccalihuaniyan pi ni clacasquin
naquimaskahuiyatit, huampi Dios stalanca catziy
pi quit xlicana snun ccalakalhamanadn.

12 Huampi ccahuaniyan pi chunatiya
nacliakchihuinanikoy huanti xala c-
mincachiquin, chu ni cactimatajikolh, laquimpi
ni nalilacapacxkoy tama huanti litaxtukoy
apostoles pi quit ctlahuay xtascujut Dios xtachuna
lantla xlacdn tlahuamakd. 13 Huampi tancs
ccahuaniydn pi ni hua Dios macaminkonit
tama chixcuhuin huanti cahuanikgydn pi
na hua xapoéstoles Cristo, caj xaaksaninanin
huanti liakskahuinankoy xtachihuin Dios. 14 Ni
pala tzinu capuhuantit pala ni cana huantu
ccahuaniyan, sampi hasta huatiya akskahuini
acxni lactlahuayahuakoy lacuan chixcuhuin,
litaxtuy xtachuna lantla chatum xangel Dios
akstitum mastama Xtatancsni. 15 Chund pi

lapi akskahuini tlan litaxtuy xtachund lantla
xangel Dios, pus xlipacs huanti tascujmakg
akskahuini, na tlan litaxtukoy la lacuan
chixcuhuin, huampi tancs ccahuaniyan pinachan
quilhtamacu naaktzankatayakoy xtachuna lantla
nalaktzankay xtascujutcan.

Pablo lichihuindn xtalipuhuan huantu kalhiy
chatum apostol c-xtascujut

16 Ccahuanipalayan amaktum pi ni pala
chatum ti napuhudn pi quit caj aklakua
clichihuinama xtachund xaakuiti; huampi
masqui chuna capuhuantit pi quit cakuitima
pus catlahuatit litlan caquinkaxpatnitit tzinu
quintachihuin sampi na tlan naclilacapacxa
quintascujut xtachund lantla xlacan tlahuakoy.
17 Yumd huantu naccahuaniydn ni hud
quilimapaksinit  Quimpuchinacan, huampi
chund naccahuaniydn pi huixin huanatit pi
quit caj cakuitima, chu na tlan chyd aklakua
naclilacapacxa huantu quilakasi 18 xtachuna
lantla lilacapacxkoy yama chixcuhuin huanti caj
akskahuinankoy acxni huankoy pi na apdstoles
xlacan. 19 Koxutanin huixin sampi litaxtuyatit pi
luhua lakskalalan, huampi matlaniyatit lantla
kalhakaxpatkoyatit huantu lichihuinankoy
tama huanti lilakahuititlahuankoy xtachihuin
Dios, 20 pacs matlaniyatit lantla calimapaksiyan
naliscujkoyatit, chu maxquikoydtit mintumincan
laquimpi nalipaxuhuakoy, huampi nitd huanatit
masqui camakkalhanancanatit, chu hasta
calakalokscandtit c-milacancan. 21 Masqui
xlicana pi quit ni ckalhilh quintayat pala chuna

naccaliakskahuimiydn xtachund lantla xlacan
tlahuamaka.

Huampi lapi tama aksaninanin lilacapacxkoy
huantu huankoy pi liscujkonitta, pus quit na
naclilacapacxa huantu aya ctiliscujnit chu
huantu ctilipatinit xtachuna lantla chatum
akuitl. 22 Lapi xlacan lilacapacxkoy cumu
hebreos, pus na cha luhua hebreo quit; lapi
tlanca camakcatzican cumu israelitas, pus quit
na israelita; usuchi hua lichixcujnankoy pi hua
xquilhtzucutcan xamakan kolutzin Abraham, pus
na cha xquilhtzucut Abraham quit. 23 Lapi hua
lilacapacxkoy cumu lacscujnimakg Cristo, pus
atzinu quit tlak clacscujninittd ni xahua lantla
xlacdn. Masqui cahuantit pi cakuitima sampi
clilacapacxma huantu ctilipatinitta caj xpalacata
Cristo xlicana ccahuaniyan pi maklhuhuata
quilitamacanucan c-pulachin ni xahud lantla
xlacan; cmakasitzinan, chu quiliaklhchasnokcanit
caj hud xpalacata Jesus, xahuachi maklhuhua
quimakniputuncanit. 24 Aya xlimakquitzis lantla
xanapuxcun judios quimacamastakolh, chu
mapaksinankolh laquimpi makpuxamacunajatza
naquilikasnokcan latigo. 25 Maktutu quiacnic-
chipakonit mapaksinanin romanos, maktum caj
quililactalamica chihuix. Xlimaktutu talakaspita,
chu laktzankay c-chuchut yama barco huantu
xacpuamahu, chu maktum aya xacjicsuay,
maktum c-takayahuana tantacy, chu tantascaca,
anta cpatilh lantla caj xacxtayatnahuaca chuchut
c-takayahuand =xacchipama kantum quihui.
26 Lacalhuhua antani cquichanit, lakachunin
aya cmuxtuy c-kalhtuchoko; quilipataxtukoy, chu

quimakniputunkoy kalhananin; quisitzinikoy,
chu quimakniputunkoy quinatachiquin, xahua
huanti xala mdakat. Masqui cachiquin lakachunin
quimakniputunkoy, xahua catuhudn, chu c-
takayahuand ni cajcu calinin cquitayanit; chu
lakachunin quimapatinikgy yama aksaninanin
huanti huankoy pi na hua Cristo lacscujnimaka.
27 Lhuhuata lantla cscujtamakanit, huampi na
lhuhua huantu clitalakaputzinit, lakachunin
hasta ni clhtatay caj lantla cscujma; tlana cpatinit
tatzincsni, xahua takalhputit, maklhuhuata caj
quilhchunata canit, chu clonknit, chu lakachunin
hasta nitu quilhdkat huantu naclilhakanan.

28 Huampi masqui lhuhua huantu quit
clipatima, caj hua yuma xpalacata chunatiya
chali chali ctakatzankama laquimpi lihuana, chu
akstitum xlatamakolh yama xlikampulhuhua
natalanin huanti lipahuankgy Cristo lantla
canihud cachiquin. 29 Lapi chatum quintalacan
taxlajuaniy = c-xlatamat, quit  clilipuhuan
xtaxlajudnit, chu pala ti maakchakxtayaniy
chatum huanti lipahuan Cristo, quit na
quimakalipuhuén. 30 Quit ni clakatiy
clacapacxcan, huampi acxni clichihuinan huantu
quit ctlahuanittd, caj xman hud cichihuinan
lantla Dios quimaktayanit laquimpi tlan
nactlahuay huantu quiacstu ni lay xactlahuay.
31 Dios huanti xtlat Quimpuchinacan Jesucristo,
chu huanti caj xman hud =xacstu mininiy
caxanilihuaya namaxquican paxcatcatzinit,
stalanca catziy pi huantu quit cquilhuama hua
xtaluloktat, chu nitd caksaninama. 32 Dios na
quimaktdyalh yama quilhtamacu acxni xacanit

c-Damasco, sampi yama gobernador huanti
lacxtum xtamapaksinan rey Aretas, mapaksikolh
xtropa laquimpi namaktakalhnankoy c-tlancati
antani xlactanucanachd cachiquin laquimpi
naquinchipakgy, chu naquintamacanuy c-
pulachin. 33 Huampi acxni catzikolh nataldn
huanti antad xalanin, tuncadn quihuanikolh,
chu quimaktayakolh laquimpi tlan nactzalay.
Xlacan quimujukolh c-patum tlanca pakxu, chu
lacatzucu quilacmaactikolh c-aktum ventana
c-xapatzaps huantu xlistilimpacanit cachiquin,
{:huné tlan ctzalalh, chu ni quinchipakolh yama
ropa.

12

Pablo lichihuindn huantu Dios
limalacahuaninit

1 Masqui ccatziy pi ni quimininiy pala
chund naclilacapacxa quintascyjut huantu
ctitlahuanit, huampi cumu fuerza quilitlahuat,
hua chd naclichihuindn huantu Quimpuchinacan
Jesias quilimalacahuaninit maktum acxni
quintasiyunilh c-talakapalajuan. 2 Xliaktatita
cata lantla quilenca c-xliquilhmactutu akapun,
ni ccatziy lapi xachatuminica quilenca, usu caj
quilistacna tilenca, xman Dios catziy. 3 Cumu la
ccahuanimadn ni ccatziy lantla luhua quiakspulalh
lapi chatuminica quilenca, usuchi cmakaxtakli
quintiyatlihua, sampi caj xman hua Dios
catziy. 4 Huampi ccatziy pi quilenca c-aktum
calilakatit putdhuilh antani huilachd Dios, chu
stalanca ckaxmatli lacuan xtachihuin Dios huantu
ni chatum chixcd mininiy, chu hasta ni lay

nalichihuinan lantla xlililakatit, usu xlicacni
tu kalhiy. 5 Xlicana pi caj xpalacata huantu
Dios quimasiyuninit, chu quimakaxmatanit
tlan xaclilacapacxli, huampi ccatziy pi ni chuna
quilitldhuat, huata acxni clichihuindn, usu
clilacapacxa huantu quit ctlahuanittd, caj
xman cuan huantu Dios quilimaktayanit acxni
xactaxlajuaniy. 6 Huampi lapi xaclipacxputulh
lantla Dios quilimalacahuaninit c-talakapalajuan,
ni caj takuiti xquitdxtulh, sampi huantu
xacud hua xtaluldktat; huampi nialh hua
naclichihuindn sampi ni clacasquin taji
naquimpuhuaniy caj xpalacata tlanca licacni
tu Dios quilimalacahuaninit, chi huampi hua
calilacapacxca quilakasi huantu quiucxilhnican
c-quilatdmat, wusu huantu quinkaxmatnican.
7 Chu laquimpi ni taji naclitlancacatziy xpalacata
xlitlanca tu quilimalacahuanica, Dios tlan tldhualh
nackalhiy c-quimacni aktum tacatzandjuat
huantu xtachund liscuhudn naquisokaliy,
yuma tapatin huantu ckalhiy xlicana pi hua
malacatzuquinit akskahuini. 8 Huacha tu
maktututd clisquininit litldn Quimpuchinacan
Jesas pi catldhualh litldn caquimaklhtilha
tapatin lapi x1d chund lacasquin. 9 Huampi
hua quihudnilh: “Clacasquin nacatziya pi
xlicana cpaxquiyan, chu chapaxuhuana capati
mintalipuhudn, chu mintacatzandjuat; sampi
quit climasiyuy quilitlihuaka c-xlatamatcan
huanti lacxlajua, chu ni laktlihuakan, huampi
huanti quilipahuankoy.” Hud xpalacata luhua
clipaxuhuay pi quit xlajua ckalhiy quilatamat,
sampi ccatziy pi chund Dios limasiyuma

xlitlihuaka c-quintaxlajuan. 10 Cana clipaxuhuay
pi quit xlajua quilatamat xtachund lantla
acxni ccatziy pi ni lay td ctlahuay quiacstu
lapi ni hua Dios naquimaktayay, chuna lantla
acxni quimaxcajualican, usu acxni pala tu
cmaclacasquima, chu nitd ckalhiy, chuna pala
quimputzastalamaca, wusuchi xlipacs yama
talakaputzit huantu quilakchin caj xpalacata
cliakchihuinan xtachihuin Cristo, hua xpalacata
clihudn sampi acxni luhua atzind xlajua
cmakcatziy c-quilatamat, xlicana pi huata acxni
tlak lhuhua quimaxquiy Dios xlitlihuaka.

Pablo lipaxuhu liscujkoy xlipacs xala c-Corinto

11 Xlicana pi tland climapacxacanit
quintascyjut huantu quit ctitlahuanit xtachuna
lantla chatum akuiti, huampi pacs huixin
quimakstuntlahuatit, sampi huixin xcalakchanan
tancs nalichihuinanatit huantu quit ctiliscujnitta,
huampi huata ni chund tlahuatit. Masqui chu
puhuandtit pi quit nitad quilakasi, huampi
hua Cristo quilacsacnit laquimpi naclitaxtuy
xapostol, ni xahuad lantla tama aksaninanin
huanti huixin lipahuankoyatit, chu huanti
huankoy pi xlacdn na apdstoles. 12 Stalanca
taluloknit pi xlicana quit xapdstol Cristo sampi
x1a lhuhua camaxquikonitan xaliucxilhtit lantla
quimatlahuinitlhuhualactlancalicacni tascuyjut c-
milakstipancdan, chu lantla ccapaxuhuanalenitan
acxni ccalimalacahuaniman xlitlanca, chu
xlitlihuaka Dios. 13 Caquimatzankananitit lapi
ccamakasitzin, huampi naccakalhasquinan:
¢p@ hua cahua ni quilipahuantit caj xpalacata

pi quit cmatlaninit naquilimaktayakoy actzu
tumin huanti alacatanuj xalanin natalan
laquimpi nitd naccalimakatzankayan huantu
nacmaclacasquin?

Pablo macatzinikoy pi xlimaktutu nalakam-
palakay

14 Cacatzitit, chd aya ctzucunit tacaxa
laquimpi naccalakanachan xlimaktutu,
huampi na ni pala chu cacticalimaakatzankan
huantu quit nacmaclacasquin chali chali
quintahuay. Sampi lacatancs ccahuaniydn
pi quit ni hud ccamakputzatilhaydan huantu
huixin kalhiyatit mintumincdn, huata hua
huixin ccaputzatilhayan laquimpi akstitum
nalipahuanatit Dios.  Sampi huixin stalanca
catziyatit pi hua chixcuhuin makscujtiyakoy
laquimpi namahuikgy xcaman, chu ni huata
hua xacamdn namakscujtiyakoy laquimpi
namahuikoy xtlatcan. 15 Chu caj lantla cpaxuhuay
ccaliscujan, tlan naccalitakalhchihuinanan
xtachihuin Dios hasta antani nacquitayay
laquimpi huixin lihuana naakataksatit lantla tlan
nalakmaxtuyatit milistacnacan; masqui tancs
tasiyuy pi acxni atzind quit ccapaxquiyan huixin
caj quisitziniyatit, chu quilakmakanatit.

16 Xlicana pi acxni xaclamacha c-
milakstipancdn, huixin stalanca catziyatit
pi nita ccalimaakatzankdn pala huantu
nacmaclacasquin, huampi makapitzin huankoy
pi max chuna ctldhualh laquimpi tlan tzek
naccaakskahuimaklhtiyan huantu kalhiyatit.
17 Xlipacs huanti quit cmalakachakonitanchd

laquimpi nacaliakchihuinaniydn xtachihuin
Dios, ¢a poco na naquihuaniyatit pi xlacan
caakskahuimaklhtinitan  huantu  kalhiyatit?
18 Xlicana pi quit cmalakachachd quintalacan
Tito, xahua achatum quintalacan huanti na
quincamaktayaman c-quintascujutcan,  ¢pd
cahud caakskahuimaklhtin Tito mintumincan
huantu huixin kalhiyatit? Quit ccatziy pi Tito
nitd camaklhtiman, sampi la Tito cumu la
quit, acxtuma clemahu quintalacapastacnicdn,
chu lipaxuhu cmaktayakoyahu tachixcuhuitat
masqui nita cmatajikoyahu.

19 Xamaktum puhuanatit pi hud chund
ccalihuaniman laquimpi naquincatapatiyatit,
usu naclitalacatlaniyahu pala ta
ccatlahuaninitdn. Huampi tancs ccahuaniyan
pi ni hud chund clichihuinama, sampi stalanca
catzily Dios, xahua Quimpuchinacan Jesucristo
pi chund ccahuanimdn laquimpi tlak akstitum
nalipahuandtit Dios. 20 Sampi cmacpuhudn
pi acxni naccalakchanan, pala xamaktum
ni xactimatlanilh lantla lapdtit nahuan, chu
na ni pala huixin catimatlanitit nactzucuyan
calacaquilhniyan. Quitnitldn cactimakcatzilh lapi
laakslokopatit nahuan, pala laquiclhcatzaniyatit,
pala lamakasitzihuilatit nahuan, pala
latlancacatziniyatit, pala laaksampatit, pala
lalacataquipatit, usu pala aklhuhuatnampatit
lantla tanuj tanu tlahuapatit chatum chatum.
21 Hua palapi makapitzin chunatiyda ni
makaxtakmak(g xalixcajnit xlatamatcan huantu
xkalhikoy, chunatiya chalhuhuaxlacchajancan,
usu pala chunatiyd hui huanti akkottamamakag,

chu ni atalakaspittayanikoy lixcajualdn,
chu aklakua taktzankatayan, xlicana pi
acxni naccalakanachan lipecua lantla
naquimakalipuhuanatit, chu hasta nactasay,
chu naccalimaxananan.

13

Pablo huanikgy pi akstitum calatamakolh
canajlanin xala c-Corinto

1 Lantla catziyatit pi lapi chatuy, usu
kalhatutu testigos malulokkoy pi xlicana
tlahuanit talakalhin chatum, cumu tancs
malulokkoy testigos, pus yama chixcu lakchan
pi namapatinican. Chuna ccahuaniyan sampi
na aya xlimaktutu lanchu naccalakanachdn.
2 Acxni ccaquilaklachan xlimaktuy, clihuanikolh
yama huanti c-milakstipancan xtlahuamakag
talakalhin pi nialh catlahuakolh, chu xlipacs
huanti tlahuamakdé huantu nitlan alisok
ccamacatziniyan xlimakua ni cacalakanachan
xlimaktutu, lapi chunacu lapatit nahudn, tancs
ccahuaniydan pi quit ni cacticalakcatzan lantla
naccalihuaniyén. 3 Cumu huixin lihuana
talulokputunatit lapi xlicana Cristo quimaxquinit
xtalacapastacni, pus lacatancs natalulokatit
sampi nakaxpatdtit huantu xla quilimapaksinit
laquimpi naccalitakalhchihuinanan, sampi
Cristo huanti catalaman c-milatamatcan ni caj
xaxlajuani, huata kalhiy tlanca xlitlihuaka,
chu hud namasiyuy c-milakstipancan acxni
naccalakanan. 4 Sampi masqui xlicana
acxni xla pakaxtokohuacaca c-cruz, tasiyulh
xtachund la chatum huanti ni kalhiy litlihuaka,

huampi chu xastacna lama sampi hud lilama
tlanca xlitlihuaka Dios. Na chuna chu
quincaquitaxtuniyan xlipacs quin huanti
cscujnaniyahu Jesus, sampi nita ckalhiyahu
litlihuaka xtachund lantla xld nitd xkalhiy
litlihuaka c-cruz, huampi cumu Cristo lama
c-quilatamatcan, na hud chud clilamahu
nahudn yama tlanca xlitlihuaka huantu
naquincamaktayayan acxni naccatalaccaxlayan.

5> Luhua lihuana calacapastactit lapi xlicana
akstitum lipahuandtit Jesus, pala aktum
macuintajlinitantit mintalacapastacnacan.
i(Chimpala caj xman huanatit pi lipahuanatit,
chu ni lihuana talulokatit? jSampi milicatzitcan
pi Jesus lama c-milatamatcan! ¢ Huampi quit
cpuhudn pi huixin stalanca ucxilhpdtit pi quit
ctaluloka pi Cristo xlicana lama c-quilatamat,
chu pi quilacsacnit laquimpi xapostol nacuan
ti nacaliakchihuinaniydn xtachihuin. 7 Hua
xpalacata quin ankalhin csquiniyahu Dios c-
quioracioncan pi huixin nialh td natlahuayatit
talakalhin. Yuma quioracion huantu ctlahuay
ni caj xpalacata pala nalitasiyuy pi tlan
ctlahuanit quintascujut c-milakstipancan,
huampi hud laquimpi xlicana huixin akstitum
nalatapayatit, sampi xman hud clacasquinahu
pi akstitum nalatapayatit, ni quincuentajcan
huantu nalichihuinancan xpalacata quintascujut.
8 Chu masqui nitldn caquincalichihuinancan,
huampi ankalhin hud clacasquinahu catayanilh
huantu xtaluloktat, chu ni huantu caj taksanin.
9 Huachd yumd clipaxuhuayahu masqui
caquincahuanican pi nitu quilakasican, laquimpi

huixin xlicana lakskalalan nalitaxtuyatit, chu
ankalhin nacsquiniyahu Dios caj mimpalacatacan
laquimpi lihuana nalitatancsatit pacs huantu
xatlan xtalacapastacni. 10 Xlimakua ni
cacalakanachdn, alisok ccatzokniman yuma
quincarta laquimpi acxni naccalakanachan
nitd tlahuapatit nahuan huantu nitldn, chu
tlihuaka nactzucuyan calilacaquilhniyan,
xtachund lantla quit quilitldhuat, sampi hua
quilimapaksinit Quimpuchinacdn, chu nitu
caj naccalimamakuasiyan, huata laquimpi
caj naccamaktayayan lantla lihuaca akstitum
nalipahuanatit.

Huantu xaahuatiyd xakatlilacankoy ti xala c-
Corinto

11 Hua chu natalanin, quit clacasquin pi
lipaxuhu calatalatapatit huantu akstitum,
chu aktuma talacapastacni cakalhitit,
acxtum  calalakalhamantit, calamaktayatit,
chu calamaakpuhuantinitit, chu pi Dios,
huanti ankalhin quincalakalhamanan, chu
quincamaxquiyan tatancsni, caxanilihuaya
nacatalatamayan. 12 Masqui ni antd cuilacha,
calamacatiyatit, chu calasnattit xtachund lantla
xlicana linatalan. 13 Xlipacs natalanin huanti
und lipahuankoy Quimpuchinacdn, lipaxuhu
caxakatlilacankoyachan.

14 Clacasquin pi xaliankalhin namakcatziyatit
c-milatamatcdn lantla xlicana calakalhamandn
Quimpuchinacan Jesucristo, lantla capaxquiyan
Quintlatican Dios, xahua lantla catalaman
Espiritu Santo.

